
Mycoderm C digunakan untuk merawat
jangkitan kulat dan yis pada kulit.

Bagaimana Mycoderm C berfungsi

Mycoderm C mengandungi bahan aktif
clotrimazole, iaitu antikulat, yang
merawat jangkitan kulat dan yis pada
kulit.

Sebelum mengunakan Mycoderm C

- Bila tidak boleh menggunakan

Jangan gunakan Mycoderm C jika:

® anda alah kepada clotrimazole, atau
mana-mana bahan lain yang
terkandung dalam ubat ini
(disenaraikan dalam Penerangan
Produk).

- Sebelum mula menggunakan.

Mengandung dan menyusukan anak.

Sila dapatkan nasihat doktor atau ahli
farmasi anda jika anda hamil, merancang
untuk mengandung atau menyusu bayi
sebelum menggunakan sebarang ubat.

Mycoderm C hanya boleh digunakan
semasa kehamilan di bawah pengawasan
anggota kesihatan.

- Jika mengambil ubat-ubat lain

Beritahu doktor anda jika anda
mengambil sebarang ubat lain, termasuk
ubat yang anda beli tanpa preskripsi
daripada farmasi, pasar raya atau kedai
makanan kesihatan.

Cara menggunakan Mycoderm C

- Berapa banyak harus digunakan

Jika Mycoderm C telah diberikan untuk
anda oleh doktor anda, ikuti arahan yang
diberikan kepada anda.

Jika anda membeli produk ini tanpa
preskripsi, ikut arahan ini dengan teliti:

Serbuk hendaklah ditaburkan pada
kawasan yang terjadi jangkitan. Serbuk
juga boleh diletakkan pada bahagian
dalam pakaian dan kasut yang
bersentuhan dengan kawasan yang
dijangkiti.

- Bila perlu digunakan

Gunakan 2 hingga 3 kali sehari.
Penggunaan tetap adalah penting untuk
rawatan yang berkesan.

- Berapa lama perlu digunakan

Rawatan perlu diteruskan sehingga
hilang semua tanda jangkitan untuk
mengelakkan jangkitan semula.

Gejala jangkitan seperti gatal-gatal atau
pedih, akan bertambah baik dalam
beberapa hari rawatan walaupun tanda-
tanda seperti kemerahan dan
menggelupas mungkin mengambil masa
lebih lama untuk hilang. Rujuk doktor
jika tidak bertambah baik (untuk
athlete’s foot) atau (untuk jock itch).

- Jika terlupa menggunakan

Sapukan dos yang tertinggal sebaik
sahaja anda teringat. Sekiranya sudah
hampir masa untuk dos seterusnya,
abaikan dos yang tertinggal dan
kemudian teruskan menyapu ubat
mengikut jadual seperti biasa. Jangan
sapukan dos berganda untuk
menggantikan dos yang tertinggal.

- Jika mengambil secara berlebihan

(terlebih dos)

Hubungi doktor anda dengan segera atau
pergi ke Jabatan Kecemasan hospital
terdekat anda, jika anda atau sesiapa
sahaja mungkin menggunakan terlalu
banyak ubat ini atau termakan ubat ini
secara tidak sengaja. Lakukan ini
walaupun terdapat tiada tanda
ketidakselesaan atau keracunan. Anda
mungkin memerlukan rawatan perubatan
segera.

Semasa menggunakan Mycoderm C

- Perkara yang perlu dilakukan

Gunakan ubat anda seperti yang
diberitahu oleh doktor atau ahli farmasi
anda.

Beritahu semua doktor, doktor gigi dan
ahli farmasi yang merawat anda bahawa
anda sedang menggunakan Mycoderm
C.

Beritahu doktor anda dengan segera jika
anda hamil semasa menggunakan ubat
ini.

Anda boleh membantu proses
penyembuhan dengan lebih cepat
melalui tips-tips di bawah:

® Pastikan kawasan kulit yang
dijangkiti sentiasa bersih.

® Beri perhatian khusus dengan
memastikan kulit sentiasa
dikeringkan, tetapi elakkan
menggosok secara berlebihan.

e Kebersihan kulit juga penting dalam
pengurusan jangkitan kulat,
terutamanya pelipat dan kaki.

® Sentiasa basuh tangan anda selepas
merawat jangkitan untuk
mengelakkannya daripada merebak

- Perkara yang tidak boleh dilakukan

Jangan berkongsi tuala, alas kaki, dsb.
dengan orang lain kerana anda boleh
merebakkan jangkitan kepada mereka.

Jangan berhenti menggunakan ubat
kecuali dinasihatkan oleh doktor anda.

Jangan gunakan sebarang ubat baharu
tanpa berunding dengan doktor atau ahli
farmasi anda.

Jangan berikan Mycoderm C kepada
orang lain, walaupun mereka
mempunyai simptom atau keadaan yang
sama seperti anda.

- Perkara yang perlu diberi perhatian

Serbuk Mycoderm C adalah untuk
kegunaan luaran sahaja. Jangan
masukkan serbuk ke dalam mulut anda
atau telan.

Sentiasa basuh tangan anda dengan
segera selepas menggunakan ubat ini
supaya anda tidak memindahkannya ke
kawasan sensitif seperti bibir atau mata
anda. Jika ini berlaku, bilas dengan air
bersih.

Walaupun kawasan jangkitan akan gatal,
elakkan daripada menggaru. Menggaru
akan merosakkan permukaan kulit dan
menyebabkan jangkitan semakin
merebak.

Kesan-kesan sampingan

Serbuk Mycoderm C boleh
menyebabkan kesan sampingan,
walaupun tidak semua orang
mendapatnya.

Sesetengah orang mungkin mengalami
kesan sampingan yang jarang berlaku

seperti rasa kulit terbakar atau
kerengsaan kulit.

Beritahu doktor anda dengan segera
jika anda mengalami mana-mana kesan
di atas atau bertindak balas dengan
teruk kepada serbuk yang tidak
disenaraikan dalam risalah ini, beritahu
doktor atau ahli farmasi anda dengan
segera.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan Advers
Ubat Kebangsaan melalui laman web
npra.gov.my /Consumers 2 Reporting
Side Effects to Medicines (ConSERF) or
Vaccines (AEFI)]”

Cara penyimpanan dan pelupusan
Mycoderm C

- Penyimpanan

Simpan di tempat kering yang dingin di
suhu 30°C, terlindung daripada cahaya.
Pastikan bekas ditutup dengan rapat.

Jauhi daripada kanak-kanak.

- Pelupusan

Ubat-ubatan tidak harus dilupuskan
melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut

- Rupa dan warna produk

Serbuk putih atau putih pucat dengan bau
yang menyenangkan.

- Bahan-bahan Kandungan
- Bahan Aktif:

Clotrimazole 1% w/w
- Bahan Tidak Aktif:

Colloidal Silicon Dioxide (Aerosil),
Sandal P-4114-A, Starch and Purified
Talc

- Nombor MAL:
MALO07090895XZ
Pengilang

FDC LIMITED
B-8, MIDC Industrial Area, Waluj,
Aurangabad, Maharashtra, India.

Pemegang Pendaftaran Produk

UNIMED SDN BHD

53, Jalan Tembaga SD 5/2B,
Bandar Sri Damansara,
52200, Kuala Lumpur, Malaysia.

Tarikh kemas kini RiMUP
10/10/2023
Nombor Siri

